UPUTSTVO ZA PODNOSIOCE PRIJAVE
Ovo uputstvo služi u svrhu informiranja i pružanja pomoći svima zainteresiranima za podnošenje prijava na Javni konkurs za finansiranje/sufinansiranje projekata iz oblasti jačanja inovacionog ekosistema i tehnološkog razvoja u Federaciji Bosne i Hercegovine u 2026. godiniFederalnog ministarstva obrazovanja i nauke (u daljnjem tekstu: Ministarstvo)

	TRANSFER ZA RAZVOJ INSTITUCIJA NAUKE I PODSTICAJ NIR OD  ZNAČAJA ZA FEDERACIJU BiH
Javni konkurs za finansiranje/sufinansiranje programa iz oblasti jačanja inovacijskog ekosistema i tehnološkog razvoja u 2026. godini

	1
	Opis oblasti koja je predmet finansiranja
	Uspostava i jačanje inovacijskog ekosistema i tehnološkog razvoja u Federaciji BiH te povezivanje istraživačko-razvojne djelatnosti sa privrednim subjektima u svrhu razvoja proizvoda, procesa i usluga na tržištu.

	2
	Opći i posebni ciljevi Programa, koji je predmet javnog konkursa i prioriteti sa osnovnim i specifičnim programskim oblastima za dodjelu budžetskih sredstava
	Dodatno osnaživanje naučno-istraživačkog rada u svrhu izgradnje i jačanja inovacijskog ekosistema; jačanje saradnje akademske i istraživačke zajednice i tržišta kroz istraživanja i razvoj potencijalno komercijalnih proizvoda, procesa i usluga; podrška naučnim radnicima i istraživačima u cilju povećanja vidljivosti njihovih rezultata u privredi; prepoznavanje i osnaživanje programa prepoznavanja i podrške inovatorima, istraživačima i njihovim organizacijama usmjerenim na tehnološki razvoj; podrška projektima popularizacije inovacijskog djelovanja; saradnja s partnerima u razvoju inovacijskog ekosistema u Federaciji BiH. 

	3
	Ukupna vrijednost Programa i iznosi predviđeni za pojedine programske oblasti, najniži i najviši finansijski iznos koji može biti dodijeljen za pojedini program ili projekt i po mogućnosti očekivani broj programa ili projekata koji će se finansirati iz Programa, odnosno pojedinih programskih oblasti
	
Iznosi predviđeni po pojedinačnim stavkama za Program:

1. Jačanje inovacijskog ekosistema i tehnološkog razvoja

Ukupan iznos raspoloživih sredstava:  300.000,00 KM

Minimalni iznos nije određen, a maksimalni ukupni iznos za sve vrste troškova po projektu iznosi 30.000,00 KM.
Određuju se i sljedeći maksimalni iznosi po vrstama troškova (s tim da kad se zbroje kumulativno ne prelaze 30.000,00 KM):

1. Naknade: maksimalni iznos: 15.000,00 KM,
2. Troškovi nabavke opreme i stalnih sredstava u okviru prava, maksimalni iznos: 20.000,00 KM,
3. Troškovi nabavke materijala i sitnog inventara, maksimalni iznos: 20.000,00 KM,
4. Ugovorene i druge posebne usluge, maksimalni iznos: 5.000,00 KM,
5. Putni troškovi, maksimalni iznos: 5.000,00 KM.

Visokoškolske ustanove – univerziteti mogu prijaviti najviše 2 projekta, znanstveno-istraživačke organizacije i neprofitne organizacije najviše 1 projekt.   

	
	
	Opće napomene:
· Ukoliko Podnosilac aplikacije koji se prijavljuje na neki od programa Javnog konkursa traži iznos manji od minimalno predviđenog ili veći od maksimalno dozvoljenog po pojedinačnim programima i po svakoj vrsti troškova prema navedenim ograničenjima Javnog konkursa, njegova prijava se neće razmatrati.
· Ukoliko Podnosilac aplikacije koji aplicira na neki od programa Javnog konkursa dostavi više prijedloga od broja predviđenog Javnim konkursom (ovisno o programu), njegova prijava se neće razmatrati.
· Ukoliko podnosilac aplikacije (pravna osoba) koji aplicira na neki od programa Javnog konkursa u potpunosti ne ispuni ili ne potpiše ili ne ovjeri aplikacijski obrazac ili finansijski plan, njegova prijava se neće razmatrati.
· Projektne aplikacije koje ne budu imale popunjene sve predviđene rubrike aplikacijskog obrasca bit će označene kao neispravne i neće se razmatrati u daljnjoj proceduri. (Napomena: u svaku predviđenu rubriku aplikacijskog obrasca potrebno je navesti odgovarajući sadržaj, a u slučaju da primjerice predviđeni trošak iznosi nula, treba tako i navesti: „0,00“ ili ako nije moguće odgovoriti na postavljeni upit, treba navesti: „nije primjenjivo“ ili „nije relevantno za projekt“ ili slično.) 
· Ukoliko podnosilac aplikacije (pravna osoba) koji aplicira na neki od programa Javnog konkursa ne dostavi popunjen i ovjeren aplikacijski obrazac i finansijski plan elektronskim putem na navedenu e-mail adresu u predviđenom roku, njegova prijava se neće razmatrati.

	4
	Potencijalni podnosioci prijava (ciljna grupa) koji imaju pravo da podnesu prijavu
	Naučno-istraživačke organizacije i neprofitne organizacije.

	5
	Prihvatljive aktivnosti za provođenje programa ili projekta
	Isključivo aktivnosti u cilju realizacije projekta, koje su navedene u projektnom planu u skladu sa kriterijima Javnog konkursa.

	6
	Prihvatljivi troškovi koji se mogu finansirati dodijeljenim sredstvima
	1. Naknade  (rad istraživačkog tima) – maksimalno 15.000,00 KM,
2. Troškovi nabavke opreme i stalnih sredstava u obliku prava (troškovi nabavke softvera /licence/ i drugih prava, troškovi nabavke dodatne opreme)  - maksimalno 20.000,00 KM,
3. Troškovi nabavke materijala i sitnog inventara (Troškovi materijala, Troškovi sitnog inventara) - maksimalno 20.000,00 KM
4. Ugovorene i druge posebne usluge (plaćanje usluga fizičkim licima, plaćanje usluga pravnim licima - maksimalno 5.000,00 KM,
5. Putni troškovi (troškovi puta i smještaja,  troškovi dnevnica) - maksimalno 5.000,00 KM.

Predviđeni prihvatljivi troškovi po pojedinačnim stavkama su detaljnije navedeni u obrascima finansijskog plana.
Iznos sufinansiranja partnera iz privrede je minimalno 10% iznosa koji se traži od FMON.

	7
	Neprihvatljivi troškovi koji se ne mogu finansirati dodijeljenim sredstvima
	- Troškovi koji nisu navedeni pod tačkom 6. ovog Uputstva.
- Troškovi za aktivnosti koje nisu u cilju direktne realizacije prijavljenog projekta i koje nisu navedene u finansijskom planu.

	8
	Pravila vidljivosti (promocija programa, projekata i rezultata) koja se trebaju poštovati u provođenju programa ili projekta
	· Ministarstvo, u zavisnosti od veličine i značaja programa koji se provodi, promovira rezultate programa naglašavajući postignute rezultate i promjene koje su rezultat provođenja programa. 
· Korisnici sredstava po ovom javnom konkursu imaju obavezu objaviti informaciju da je Ministarstvo finansiralo ili sufinansiralo program ili projekt, osim ako Ministarstvo ne odluči drukčije, a što će se detaljnije odrediti ugovorom između Ministarstva i korisnika sredstava.
· Rezultati se mogu objavljivati na različite načine: na službenim internet stranicama, putem medija, brošura, konferencija na određenu temu i publikacija vezanih uz određeni program.
· Svi projekti koji budu odobreni u okviru ovog programa i realizirani u decembru 2026. godine smatrat će se integralnim dijelom programa obilježavanja ovogodišnjeg Dana nauke u Federaciji BiH, te su aplikanti kojima budu dodijeljena sredstva obavezni da to navedu u svojim promotivnim i drugim projektnim materijalima namijenjenim javnosti, kao i u medijskim istupima, te o tome informišu Ministarstvo.

	9
	Mogućnost, rokovi i način podnošenja i rješavanja prigovora
	Prigovori na rezultate selekcije podnesenih prijava i na rezultate ocjene uspješnih aplikacija mogu se uložiti u roku objavljenom na web stranici Ministarstva. Prigovore je moguće uputiti isključivo na obrascu koji objavi Ministarstvo na svojim internetskim stranicama.

	10
	Opis postupka ugovaranja odabranih programa i projekata
	Federalna ministrica obrazovanja i nauke donosi zbirnu odluku o dodjeli budžetskih sredstava i potpisuje posebne ugovore o realizaciji dodijeljenih sredstava, kojim se regulišu načini i rokovi utroška sredstava, izvještavanje i ostali elementi predviđeni zakonom i podzakonskim aktima.

	11
	Opis postupka praćenja provođenja programa ili projekata
	U skladu sa ugovorom o realizaciji projekta, korisnik je obavezan dostaviti izvještaje sa dokazima o namjenskom utrošku sredstava. Ukoliko Korisnik sredstava ne dostavi izvještaje o namjenskom utrošku dodijeljenih sredstava u predviđenom roku Ministarstvo postupa prema odredbama sklopljenog ugovora.

	12
	Datum objave javnog konkursa i rok za podnošenje prijava, adresa i način dostave prijave programa ili projekta, te rokovi i način komunikacije sa davaocem budžetskih sredstava tokom trajanja javnog konkursa
	Datum objave Javnog konkursa: 30. 4. 2026. godine

Rok za podnošenje prijava: 
-  za prvu fazu (selekcija prijava) do 15. 5. 2026. godine,
-  za drugu fazu (ocjenjivanje prijava) do 15. 6. 2026. godine, nakon objavljenih konačnih rezultata provođenja prve faze konkursa.

Način dostave prijave programa ili projekta za prvu fazu:

Podnosioc aplikacije u prvoj fazi realizacije javnog konkursa dužan je dostaviti: 
a. obrazac prijave projektnog koncepta (obrazac PPK-1): 
i. Popunjen u word formatu, i 
ii. Popunjen, potpisan i ovjeren, skeniran u PDF formatu 

b. pismo namjere:
        i.            Skenirano u PDF formatu, potpisano, putem elektronske pošte na adresu: prijave@fmon.gov.ba, sve zajedno najkasnije do 15. 5. 2026. godine

Način dostave prijave programa ili projekta za drugu fazu:

Aplikacijski obrazac, finansijki plan, Sporazum o saradnji i ostala predviđena dokumentacija podnose se na protokol Ministarstva ili putem e-pošte na adresu Ministarstva. Obavezno na koverti navesti podatke pošiljaoca.

Adresa: 
FEDERALNO MINISTARSTVO OBRAZOVANJA I NAUKE
Krpića 3A, 88 000 Mostar

sa napomenom: „Prijava na Javni konkurs za jačanje inovacijskog ekosistema i tehnološkog razvoja“

Osim dostavljanja dokumentacije lično ili poštom, OBAVEZNO treba dostaviti putem e-maila: 
a) potpuno i tačno popunjen aplikacijski obrazac (u Word formatu) i 
b) potpuno i tačno popunjen Financijski plan (u Еxcel formatu),
na e-mail adresu: prijave@fmon.gov.ba do naznačenog roka. 

Rokovi i način komunikacije sa davaocem budžetskih sredstava tokom trajanja javnog konkursa:
Način komunikacije s Federalnim ministarstvom obrazovanja i nauke za vrijeme trajanja Javnog konkursa odvija se na dva načina: 
1.	Upitima i dopisima poslanim na adresu elektronske pošte: prijave@fmon.gov.ba ,
2.	Objavom najčešćih pitanja i odgovora na internetskoj stranici Ministarstva – www.fmon.gov.ba. 

	13
	Dodatne napomene
	· U skladu sa članom 57. Zakona o budžetima u Federaciji BiH („Službene novine Federacije BiH“, br. 102/13, 9/14, 13/14, 8/15, 91/15, 102/15, 104/16, 5/18, 11/19, 99/19 i 25a/22), korisnici sredstava koji prema evidencijama Ministarstva do zaključenja ovih javnih konkursa nisu dostavili Izvještaj o namjenskom utrošku sredstava, odnosno nisu opravdali sredstva dodijeljena u prethodnom periodu, a bili su dužni to učiniti, ne ispunjavaju uvjete za dodjelu sredstava po ovim javnim konkursima, te se njihove prijave neće razmatrati, a Ministarstvo će  biti prisiljeno da putem nadležnih organa poduzme odgovarajuće mjere u skladu sa zakonom,  u  cilju zaštite i namjenskog utroška  dodijeljenih javnih sredstava. 
· Sredstva za finansiranje/sufinansiranje programa i projekata dodijeljivat će se u skladu sa Odlukom o usvajanju programa utroška sredstava s kriterijima raspodjele sredstava tekućih transfera utvrđenih Budžetom  Federacije Bosne i Hercegovine za 2026. godinu Federalnom ministarstvu obrazovanja i nauke („Službene novine Federacije BiH“, broj  22/26).
· Ukoliko podnosilac aplikacije (pravna osoba) koji aplicira na neki od programa Javnog konkursa u potpunosti ne ispuni ili ne potpiše ili ne ovjeri aplikacijski obrazac ili finansijski plan, njegova prijava se neće razmatrati.
· Ukoliko podnosilac aplikacije (pravna osoba) koji aplicira na neki od programa Javnog konkursa ne dostavi popunjen i ovjeren aplikacijski obrazac i finansijski plan elektronskim putem na navedenu e-mail adresu u predviđenom roku, njegova prijava se neće razmatrati.
· Ukoliko podnosilac aplikacije (pravna osoba) koji aplicira na neki od programa Javnog konkursa dostavi više prijedloga od broja predviđenog Javnim konkursom (ovisno o programu), njegova prijava se neće razmatrati.
· Ukoliko podnosilac aplikacije (pravna osoba) koji aplicira na neki od programa Javnog konkursa traži iznos manji od minimalno predviđenog ili veći od maksimalno dozvoljenog po pojedinačnim programima i vrsti troškova prema navedenim ograničenjima Javnog konkursa, njegova prijava se neće razmatrati.
· Ukoliko podnosilac aplikacije (pravna osoba) koji aplicira na neki od programa Javnog konkursa nije dostavio izvještaj o namjenskom utrošku sredstava koje je dobio od FMON a koji je bio dužan dostaviti, njegova prijava se neće razmatrati.
· Svi projekti koji budu odobreni u okviru ovog programa i realizirani u decembru 2026. godine smatrat će se integralnim dijelom programa obilježavanja ovogodišnjeg Dana nauke u Federaciji BiH, te su aplikanti kojima budu dodijeljena sredstva obavezni da to navedu u svojim promotivnim i drugim projektnim materijalima namijenjenim javnosti, kao i u medijskim istupima, te o tome informiraju Ministarstvo. 
· Svaki član komisije za selekciju ili ocjenu prijava po navedenim kriterijima bit će isključen iz postupka dodjele sredstava, ako se utvrdi da je u sukobu interesa. Podnosioci aplikacija imaju mogućnost prijaviti sumnje na postojanje sukoba interesa, o čemu će Ministarstvo, po svakoj prijavi, pojedinačno odlučivati.
· Dopuna dokumentacije može se omogućiti samo onom aplikantu čija prijava je nepotpuna zbog nedostavljanja dokumenta – dokaza o činjeninicama koje se vode u evidencijama ili registrima kod drugih organa, a koje su vidljive iz popunjenog aplikacijskog obrasca (dokaz o otvorenom računu u poslovnoj banci, uvjerenje o poreznoj registraciji - ID broj). Aplikacijski obrazac i finansijski plan projekta ne može se dopunjavati niti korigirati. Podnositelji prijava čije prijave budu označene kao formalno neispravne mogu izjaviti prigovor. 
· Ministarstvo zadržava pravo da provjeri dostavljenu dokumentaciju ili da zatraži da se podaci navedeni u aplikacijskom obrascu i finansijskom planu detaljno obrazlože ili dokumentuju.
· Ako se utvrdi da pojedina prijava na ovaj javni konkurs ne ispunjava navedene opće kriterije, posebne uslove ili opće uslove, prijava će biti odbačena kao nepotpuna ili neispravna i neće se razmatrati.
· Neblagovremene i neodgovarajuće prijave na ovaj Javni konkurs neće biti razmatrane.




Za sve dodatne informacije podnositelj aplikacije može kontaktirati Ministarstvo na gore opisane načine. 
